
ЧӐВАШ РЕСПУБЛИКИН 
САККУНӖ

ЧӐВАШ РЕСПУБЛИКИН КОНСТИТУЦИНЕ 
УЛШӐНУСЕМ КӖРТЕССИ ҪИНЧЕН 

Чӑваш Республикин Патшалӑх Канашӗ
2022 ҫулхи раштав уйӑхӗн 21-мӗшӗнче
йышӑннӑ

1 статья 
Чӑваш Республикин Конституцине (Чӑваш Республикин Патшалӑх Канашӗн ведомоҫӗсем, 2000, 38 №; 2003, 53 №; 2004, 60 №; 2005, 63 №; 2006, 71 №; 2010, 85 №; 2011, 91 №; 2012, 95 №; "Республика" хаҫат, 2012, юпа уйӑхӗн 5-мӗшӗ; Чӑваш Республикин Саккунӗсен пуххи, 2013, 3, 7 №-сем; 2014, 6 №; 2016, 4 №; "Республика" хаҫат, 2018, ака уйӑхӗн 4-мӗшӗ; 2021, ҫӗртме уйӑхӗн 23-мӗшӗ) ҫакӑн пек улшӑнусем кӗртес:
1) 3 статьян 4-мӗш пункчӗн 10-мӗш ҫум пунктӗнче "(представительлӗ)" сӑмаха кӑларса пӑрахас;
2) 62 статьян 2-мӗш пунктне "ӑна официаллӑ йӗркепе пичетлесе кӑларнӑ кун хыҫҫӑн" сӑмахсем хушса хурас;
3) 68 статьяра:
а) 1-мӗш пункта ҫакӑн пек ҫырса хурас:
"1. Чӑваш Республикин Пуҫлӑхӗ Чӑваш Республикин должноҫри чи аслӑ ҫынни пулса тӑрать.";
ӑ) ҫакӑн пек ҫырса 3.1-мӗш пункт хушса хурас:
"3.1. Чӑваш Республикин Пуҫлӑхӗ Чӑваш Республикинче ӗҫ тӑвакан влаҫа ертсе пырать.";
б) 4-мӗш пунктра "Раҫҫей Федерацийӗн Конституцийӗпе тата Чӑваш Республикин Конституцийӗпе килӗшӳллӗн федерацин патшалӑх влаҫӗн органӗсемпе" сӑмахсене ", Раҫҫей Федерацийӗн Конституцийӗпе, федерацин конституци саккунӗсемпе, федераци саккунӗсемпе, Чӑваш Республикин Конституцийӗпе, Чӑваш Республикин саккунӗсемпе тата ытти нормативлӑ право акчӗсемпе килӗшӳллӗн Чӑваш Республикин патшалӑхӑн ытти органӗсем патшалӑх влаҫӗн федераци органӗсемпе, федерацин патшалӑх ытти органӗсемпе, вырӑнти хӑй тытӑмлӑх органӗсемпе" сӑмахсемпе улӑштарас;
в) 5-мӗш пункта ҫакӑн пек ҫырса хурас:
"5. Чӑваш Республикин Пуҫлӑхӗ Чӑваш Республикин ячӗпе Раҫҫей Федерацийӗн Президенчӗпе, Раҫҫей Федерацийӗн Федераци Пухӑвӗпе, Раҫҫей Федерацийӗн Правительствипе, Раҫҫей Федерацийӗн Патшалӑх Канашӗпе, ытти органсемпе, организацисемпе тата должноҫри ҫынсемпе хутшӑнса ӗҫлет тата Чӑваш Республикин компетенцийӗн шайӗнче тулашри экономика ҫыхӑнӑвӗсене йӗркелет, Чӑваш Республикин ячӗпе договорсемпе килӗшӳсем ҫине алӑ пусма пултарать.";
4) 69 статьян 1-мӗш пунктне ҫакӑн пек ҫырса хурас:
"1. Чӑваш Республикин Пуҫлӑхне пилӗк ҫула суйлаҫҫӗ.";
5) 70 статьян 3-мӗш пунктӗнче "кӑтартнӑ" сӑмаха "палӑртнӑ" сӑмахпа улӑштарас, "Раҫҫей Федерацийӗн Президенчӗ уйӑрса лартнӑ ҫын" сӑмахсене "федераци саккунӗпе килӗшӳллӗн" сӑмахсемпе улӑштарас;
6) 71 статьян 1-мӗш пунктне ҫакӑн пек ҫырса абзацсем хушса хурас:
"Чӑваш Республикин Пуҫлӑхӗн полномочийӗсене пурнӑҫламалли срока Чӑваш Республикин Пуҫлӑхӗ тупа тунӑ кунран пуҫласа шутлаҫҫӗ.
Чӑваш Республикин Пуҫлӑхӗ хӑйӗн полномочийӗсене должноҫра лармалли вӑхӑт иртнӗ май, Чӑваш Республикин ҫӗнӗрен суйланнӑ Пуҫлӑхӗ тупа тунӑ самантран пуҫласа пурнӑҫлама пӑрахать.";
7) 72 статьяра:
а) ҫакӑн пек ҫырса 1.1-мӗш пункт хушса хурас:
"1.1) Чӑваш Республикин Министрсен Кабинечӗн ӗҫ-хӗлӗн тӗп ҫул-йӗрӗсене палӑртать;";
ӑ) 2-мӗш пункта ҫакӑн пек ҫырса хурас:
"2) Чӑваш Республикин ӗҫ тӑвакан органӗсен тытӑмне тата структурине палӑртать;";
б) 4.1-мӗш пункта ҫакӑн пек ҫырса хурас:
"4.1) Чӑваш Республикин ӗҫ тӑвакан органӗсем Чӑваш Республикин патшалӑх влаҫӗн ытти органӗсемпе ҫыхӑнса ӗҫлессине тивӗҫтерет тата Раҫҫей Федерацийӗн саккунӗсемпе килӗшӳллӗн Чӑваш Республикин ӗҫ тӑвакан органӗсем федерацин ӗҫ тӑвакан власть органӗсемпе тата вӗсен территори органӗсемпе, вырӑнти хӑй тытӑмлӑх органӗсемпе, Раҫҫей Федерацийӗн халӑх влаҫӗн пӗрлехи тытӑмне кӗрекен ытти органсемпе тата обществӑлла пӗрлешӳсемпе килӗштерсе ӗҫлессине йӗркелет;";
в) 5-мӗш пункта ҫакӑн пек ҫырса хурас:
"5. Чӑваш Республикин Пуҫлӑхӗ хӑйӗн должноҫне йышӑннипе пӗрле Чӑваш Республикин Министрсен Кабинечӗн Председателӗн должноҫне йышӑнман чухне Чӑваш Республикин Министрсен Кабинетне ерсе пырать 
е Чӑваш Республикин Патшалӑх Канашӗ килӗшнипе Чӑваш Республикин Министрсен Кабинечӗн Председательне уйӑрса лартать тата Чӑваш Республикин Министрсен Кабинечӗн Председательне должноҫран хӑтарать;";
г) 14-мӗш пункта ", ҫак Конституцин 80 статйин 1-мӗш пункчӗн 
8.1-мӗш ҫум пункчӗпе килӗшӳллӗн" сӑмахсем хушса хурас;
д) 26-мӗш пункт хӑйӗн вӑйне ҫухатнӑ тесе йышӑнас;
е) ҫакӑн пек ҫырса 26.1–26.3-мӗш пунктсем хушса хурас:
"26.1) вырӑнти хӑй тытӑмлӑх органӗсене федераци саккунӗсемпе тата (е) Чӑваш Республикин саккунӗсемпе панӑ патшалӑхӑн уйрӑм полномочийӗсене вырӑнти хӑй тытӑмлӑх органӗсем пурнӑҫлас ӗҫе тивӗҫтерес енӗпе хӑйсен тивӗҫӗсене пурнӑҫламаншӑн е кирлӗ пек пурнӑҫламаншӑн муниципаллӑ пӗрлӗх пуҫлӑхне, вырӑнти администраци пуҫлӑхне асӑрхаттару тума е выговор пама пултарать;
26.2) Чӑваш Республикин Пуҫлӑхӗ ҫак статьян 26.1-мӗш пункчӗпе килӗшӳллӗн муниципаллӑ пӗрлӗх пуҫлӑхне, вырӑнти администраци пуҫлӑхне асӑрхаттару тунӑ е выговор панӑ кунран пуҫласа пӗр уйӑх хушшинче муниципаллӑ пӗрлӗх пуҫлӑхӗ, вырӑнти администраци пуҫлӑхӗ хӑйне асӑрхаттару тӑвасси, выговор парасси патне илсе ҫитернӗ сӑлтавсене пӗтерме хӑйсен полномочийӗсен шайӗнче мерӑсем йышӑнман чухне муниципаллӑ пӗрлӗх пуҫлӑхне, вырӑнти администраци пуҫлӑхне должноҫран хӑтарма пултарать;
26.3) муниципаллӑ пӗрлӗх пуҫлӑхне отставкӑна ярасси ҫинчен муниципаллӑ пӗрлӗхӗн представительлӗ органне пуҫарупа тухма пултарать, ҫав шутра вырӑнти хӑй тытӑмлӑх органӗсене йӗркелемелли пӗтӗмӗшле принципсем ҫинчен калакан федераци саккунӗпе палӑртнӑ йӗркепе вырӑнти хӑй тытӑмлӑх органӗсен ӗҫ-хӗл тухӑҫлӑхне хакламалли кӑтартусене тӑтӑшах пурнӑҫламан чухне;";
8) 73 статьяра:
а) 2-мӗш пунктра "федераци саккунӗсене, Раҫҫей Федерацийӗн Президенчӗн указӗсене" сӑмахсене "федерацин конституци саккунӗсене, Раҫҫей Федерацийӗ пӑхса тухмалли тата Раҫҫей Федерацийӗпе Раҫҫей Федерацийӗн субъекчӗсем пӗрле пӑхса тухмалли ыйтусем тӑрӑх йышӑннӑ федераци саккунӗсене, Раҫҫей Федерацийӗн Президенчӗн нормативлӑ право акчӗсене" сӑмахсемпе улӑштарас;
ӑ) ҫакӑн пек ҫырса 2.1-мӗш пункт хушса хурас: 
"2.1. Чӑваш Республикин Пуҫлӑхӗн нормативлӑ право акчӗсем, енчен те федераци саккунӗпе тата (е) актсемпе хӑйсемпе вӑя кӗртмелли урӑх йӗрке палӑртса хуман пулсан, вӗсене официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗреҫҫӗ.";  
б) 3-мӗш пункта "5 кунран вӑраха ямасӑр" сӑмахсем хыҫҫӑн "вӗсене йышӑннӑ кун хыҫҫӑн" сӑмахсем хушса хурас;
9) 74 статьяра:
а) пӗрремӗш пайра:
9-мӗш пункта ҫакӑн пек ҫырса хурас:
"9) Раҫҫей Федерацийӗн Президенчӗн шанӑҫӗнчен тухнӑ май ӑна Раҫҫей Федерацийӗн Президенчӗ должноҫран хӑтарсан, ҫавӑн пекех федераци саккунӗпе палӑртнӑ ытти тӗслӗхсенче;";
10-мӗш пункт хӑйӗн вӑйне ҫухатнӑ тесе йышӑнас;
ӑ) иккӗмӗш пайра:
пӗрремӗш предложение кӑларса пӑрахас;
ҫакӑн пек ҫырса абзацсем хушса хурас:
"Раҫҫей Федерацийӗн саккунӗсемпе килӗшӳллӗн ҫак статьян пӗрремӗш пайӗн 2-мӗш, 3-мӗш, 8-мӗш тата 9-мӗш пункчӗсемпе пӑхса хӑварнӑ тӗслӗхсенче Чӑваш Республикин Пуҫлӑхӗн полномочийӗсем срокчен вӗҫленни ҫинчен калакан йышӑнӑва Раҫҫей Федерацийӗн Президенчӗ тӑвать.
Раҫҫей Федерацийӗн саккунӗсемпе килӗшӳллӗн ҫак статьян пӗрремӗш пайӗн 4–7-мӗш пункчӗсемпе пӑхса хӑварнӑ тӗслӗхсенче Чӑваш Республикин Пуҫлӑхӗн полномочийӗсем срокчен вӗҫленни ҫинчен калакан йышӑнӑва Раҫҫей Федерацийӗн Президенчӗ ыйту тӑратнӑ тӑрӑх Чӑваш Республикин Патшалӑх Канашӗ тӑвать.";
10) 75 статьяра:
а) 1-мӗш пунктра:
1-мӗш ҫум пункта "Раҫҫей Федерацийӗн Конституцине," сӑмахсем хыҫҫӑн "федерацин конституци саккунӗсене," сӑмахсем хушса хурас;
2-мӗш ҫум пункта ҫакӑн пек ҫырса хурас:
"2) тивӗҫлӗ суд Раҫҫей Федерацийӗн Конституцине, федерацин конституци саккунӗсене, федераци саккунӗсене, Раҫҫей Федерацийӗн Президенчӗн указӗсене, Раҫҫей Федерацийӗн Правительствин йышӑнӑвӗсене, Чӑваш Республикин Конституцине тата Чӑваш Республикин саккунӗсене ытти майпа сӗмсӗррӗн пӑснине тупса палӑртсан, енчен те ҫакӑ граждансен прависемпе ирӗклӗхӗсене массӑллӑн пӑсма май панӑ пулсан;
б) 2-мӗш пунктра "депутатсен иккӗ виҫҫӗмӗш" сӑмахсене "депутатсенчен иккӗ виҫҫӗмӗш" сӑмахсемпе улӑштарас;
11) 76 статьяра:
а) 1-мӗш тата 2-мӗш пунктсене ҫакӑн пек ҫырса хурас:
"1. Раҫҫей Федерацийӗн саккунӗсемпе килӗшӳллӗн Раҫҫей Федерацийӗн Президенчӗ федераци саккунӗпе пӑхса хӑварнӑ тӗслӗхсенче Чӑваш Республикин Пуҫлӑхӗ должноҫа ларичченхи тапхӑр вӑхӑтӗнче Чӑваш Республикин Пуҫлӑхӗн тивӗҫӗсене вӑхӑтлӑха пурнӑҫласа пыракан ҫынна хӑйӗн указӗпе уйӑрса лартма пултарать.
Чӑваш Республикин Пуҫлӑхӗн полномочийӗсем срокчен вӗҫленнӗ е тата Раҫҫей Федерацийӗн Президенчӗ Чӑваш Республикин Пуҫлӑхӗн тивӗҫӗсене вӑхӑтлӑх пурнӑҫласа пыракан ҫынна уйӑрса лартасси ҫинчен указ кӑлариччен Чӑваш Республикин Пуҫлӑхне должноҫран вӑхӑтлӑха хӑтарнӑ тӗслӗхсенче Чӑваш Республикин Пуҫлӑхӗн тивӗҫӗсене Чӑваш Республикин Пуҫлӑхӗ Чӑваш Республикин Министрсен Кабинетне ертсе пыман чухне вӑхӑтлӑх Чӑваш Республикин Министрсен Кабинечӗн Председателӗ пурнӑҫлать, Чӑваш Республикин Министрсен Кабинечӗн Председателӗ ҫук чухне вара – Чӑваш Республикин Пуҫлӑхӗ тивӗҫсене пайланӑ тӑрӑххӑн Чӑваш Республикин Министрсен Кабинечӗн Председателӗн ҫумӗ.
2. Чӑваш Республикин Пуҫлӑхӗ хӑйӗн сывлӑхне пула е хӑйӗн тивӗҫӗсене вӑхӑтлӑха пурнӑҫлама чӑрмантаракан ытти сӑлтавсемпе (уйрӑммӑн илсен, отпуск, служба командировки) хӑйӗн тивӗҫӗсене пурнӑҫлама пултараймасть пулсан, вӗсене вӑхӑтлӑха Чӑваш Республикин Пуҫлӑхӗ Чӑваш Республикин Министрсен Кабинетне ертсе пыман чухне вӑхӑтлӑх Чӑваш Республикин Министрсен Кабинечӗн Председателӗ пурнӑҫлать, Чӑваш Республикин Министрсен Кабинечӗн Председателӗ ҫук чухне вара – Чӑваш Республикин Пуҫлӑхӗ тивӗҫсене пайланӑ тӑрӑххӑн Чӑваш Республикин Министрсен Кабинечӗн Председателӗн ҫумӗ.";
ӑ) ҫакӑн пек ҫырса 2.1-мӗш пункт хушса хурас:
"2.1. Чӑваш Республикин Пуҫлӑхӗн тивӗҫӗсене вӑхӑтлӑх пурнӑҫлакан, ҫак статьян 1-мӗш пункчӗн иккӗмӗш абзацӗпе тата 2-мӗш пункчӗпе килӗшӳллӗн полномочисем панӑ ҫыннӑн хӑйне Чӑваш Республикин Пуҫлӑхӗн тивӗҫӗсене вӑхӑтлӑха пурнӑҫласа пыма лартас умӗн панӑ статус, Чӑваш Республикин патшалӑх должноҫне йышӑнакан ҫын статусӗ, сыхланса юлать. Чӑваш Республикин Пуҫлӑхӗн тивӗҫӗсене вӑхӑтлӑха пурнӑҫласа пыракан ҫын Чӑваш Республикин Пуҫлӑхне панӑ правасемпе тата тивӗҫӗсемпе (ҫак статьян 3-мӗш пункчӗпе пӑхса хӑварнӑ правасемсӗр пуҫне) усӑ курать.";
б) 3-мӗш пунктра "Чӑваш Республикин Патшалӑх Канашӗн черетсӗр ларӑвне пухмашкӑн ыйтма, Чӑваш Республикин ҫӗнӗрен суйланӑ Патшалӑх Канашӗн пӗрремӗш ларӑвне ҫак Конституцире кӑтартнӑ срокран маларах чӗнсе пухма," сӑмахсене кӑларса пӑрахас;
12) 77 статьян 1-мӗш пунктӗнче "саккун кӑларакан чи аслӑ (представительлӗ) тата пӗртен-пӗр" сӑмахсене "представительлӗ саккун кӑларакан яланхи пӗртен-пӗр" сӑмахсемпе улӑштарас;
13) 78 статьян 3-мӗш пунктӗнче "яланхи йӗркепе професси шайӗнче" сӑмахсене "професси шайӗнче (яланхи) йӗркепе" сӑмахсемпе улӑштарас; 
14) 80 статьяра:
а) 1-мӗш пунктра:
7-мӗш ҫум пунктра "палӑртасси" сӑмаха "ҫирӗплетесси" сӑмахпа улӑштарас;
8-мӗш ҫум пунктра "тата Чӑваш Республикин Пуҫлӑхне каялла чӗнсе илес ыйтупа сасӑлав" сӑмахсене кӑларса пӑрахас;
8.1-мӗш ҫум пункта ", Чӑваш Республикин Пуҫлӑхӗ е Чӑваш Республикин Министрсен Кабинечӗн Председателӗ тӑратнӑ" сӑмахсем хушса хурас;
11-мӗш ҫум пункта "Чӑваш Республикин саккунӗсемпе пӑхса хӑварнӑ тӗслӗхсенче" сӑмахсем хушса хурас;
22-мӗш ҫум пункта ҫакӑн пек ҫырса хурас:
"22) Раҫҫей Федерацийӗн налуксемпе пуҫтарусем ҫинчен калакан саккунӗсемпе килӗшӳллӗн налуксемпе пуҫтарусене палӑртасси, вӑя кӗртесси (пӑрахӑҫласси), налук ставкисене (пуҫтарусен ставкисене), налуксене, пуҫтарусене тӳлемелли йӗркене тата вӑхӑтне, налук ҫӑмӑллӑхӗсене (пуҫтару ҫӑмӑллӑхӗсене) тата (е) вӗсемпе усӑ курмалли сӑлтавсене тата вӗсемпе усӑ курмалли йӗркене палӑртасси (пӑрахӑҫласси);";
26-мӗш ҫум пунктра "хуҫалӑх пӗрлешӗвӗсен, юлташлӑхсен тата организацисемпе право тӗлӗшӗнчен урӑхла йӗркеленӗ ытти предприятисен укҫи-тенкин Чӑваш Республикин тӳписене (пайсене, акцисене)" сӑмахсене "организацисен устав (хушӑнуллӑ) капиталӗнче Чӑваш Республикин акцийӗсене (хутшӑну тӳписене, пайсене)" сӑмахсемпе улӑштарас;
28-мӗш ҫум пункта "Чӑваш Республикин республика бюджетне," сӑмахсем хыҫҫӑн "Чӑваш Республикин патшалӑхӑн бюджет тулашӗнчи территори фончӗсен бюджечӗсене пурнӑҫлассине," сӑмахсем хушса хурас;
31-мӗш ҫум пункт хӑйӗн вӑйне ҫухатнӑ тесе йышӑнас;
ӑ) 3-мӗш пунктра "суйланӑ хисепӗн" сӑмахсене "палӑртнӑ хисепӗн" сӑмахсемпе улӑштарас, "5 кунтан вӑраха ямасӑр" сӑмахсем хыҫҫӑн "вӗсене йышӑннӑ кун хыҫҫӑн" сӑмахсем хушса хурас;
15) 81 статьяра:
а) 1-мӗш пунктра:
пӗрремӗш абзацра "чарса лартма пултараҫҫӗ" сӑмахсене "чарса лартаҫҫӗ" сӑмахсемпе улӑштарас;
1-мӗш ҫум пунктра "салатса яма йышӑнсан" сӑмахсене "Чӑваш Республикин саккунӗсемпе пӑхса хӑварнӑ йӗркепе унӑн полномочийӗсене срок ҫитмесӗр чарса лартма йышӑнсан" сӑмахсемпе улӑштарас;
ӑ) 2-мӗш пунктра "Чӑваш Республикин Патшалӑх Канашӗ йышӑннӑ Чӑваш Республикин Конституцийӗ тата Чӑваш Республикин саккунӗ е урӑх нормативлӑ право акчӗ Раҫҫей Федерацийӗн Конституцине хирӗҫлеҫҫӗ пулсан Чӑваш Республикин Патшалӑх Канашӗн полномочийӗсене срокчен чарса лартасси ҫинчен йышӑну тума пултарать" сӑмахсене "ҫав орган йышӑннӑ Чӑваш Республикин Конституцийӗ тата (е) Чӑваш Республикин саккунӗ, урӑх нормативлӑ право акчӗ Раҫҫей Федерацийӗн Конституцине, федерацин конституци саккунӗсене хирӗҫлеҫҫӗ пулсан Чӑваш Республикин Патшалӑх Канашӗн полномочийӗсене срокчен чарса лартасси ҫинчен йышӑну тӑвать" сӑмахсемпе улӑштарас;
16) 83 статьяра:
а) 1-мӗш пунктӑн 2-мӗш ҫум пунктӗнче "(представительлӗ)" сӑмаха кӑларса пӑрахас;
ӑ) 2-мӗш пунктра "суйланнӑ хисепӗн" сӑмахсене "палӑртнӑ хисепӗн" сӑмахсемпе улӑштарас;
17) 84 статьян 3-мӗш пунктӗнче "ялан професси шайӗнче пурнӑҫлакан депутачӗ урӑх ӗҫре ӗҫлеме пултараймасть," сӑмахсене "професси шайӗнче (яланхи йӗркепе), пултараймасть" сӑмахсемпе улӑштарас;
18) 85 статьяра:
а) 1-мӗш пункта ҫакӑн пек ҫырса хурас:
"1. Чӑваш Республикин Патшалӑх Канашӗнче саккун кӑлармалли пуҫару тума Чӑваш Республикин Пуҫлӑхӗн, Чӑваш Республикин Патшалӑх Канашӗн депутачӗсен, Чӑваш Республикин Патшалӑх Канашӗн комитечӗсен, Чӑваш Республикин Министрсен Кабинечӗн, Чӑваш Республикин прокурорӗн, вырӑнти хӑй тытӑмлӑхӑн представительлӗ органӗсен право пур. Ҫавӑн пекех, хӑйсем пӑхакан ыйтусемпе, Чӑваш Республикин Аслӑ Сучӗн тата Чӑваш Республикин Арбитраж сучӗн саккун кӑларма пуҫару тумалли право пур.";
ӑ) 3-мӗш пунктра "налуксем кӗртесси е налуксене пӑрахӑҫласси, вӗсене тӳлесрен хӑтарасси ҫинчен, Чӑваш Республикин укҫа-тенкӗ обязательствисене улӑштарасси ҫинчен, тӑкаксене укҫа-тенкӗпе саплама палӑртакан ытти саккунсен проекчӗсене" сӑмахсене "налуксене (пуҫтарусене) палӑртасси, вӑя кӗртесси е пӑрахӑҫласси, налук ставкисене (пуҫтарусен ставкисене), налуксене (пуҫтарусене) тӳлемелли йӗркене тата вӑхӑта улшӑнусем кӗртесси, налук ҫӑмӑллӑхӗсене (пуҫтару ҫӑмӑллӑхӗсене) тата (е) вӗсемпе усӑ курмалли сӑлтавсене тата йӗркене палӑртасси (пӑрахӑҫласси) ҫинчен, укҫа-тенкӗпе тивӗҫтерме палӑртакан тӑкаксене пӑхса хӑварнӑ ытти саккунсен проекчӗсене" сӑмахсемпе улӑштарас, "пӗр уйӑхран" сӑмахсене "30 кунран" сӑмахсемпе улӑштарас;
19) 86 статьяра:
а) 3-мӗш пунктра пӗрремӗш предложение "ӑна сирсе ярать" сӑмахсем хыҫҫӑн "мӗншӗн каялла тавӑрса панине сӑлтавласа е тата унта улшӑнусемпе хушса ҫырнисем ҫинчен сӗнӳсем кӗртсе" сӑмахсем хушса хурас;
ӑ) 4-мӗш пункта ҫакӑн пек ҫырса хурас:
"4. Федераци саккунӗпе тата (е) Чӑваш Республикин Конституцийӗпе, Чӑваш Республикин саккунӗпе хӑйсемпе Чӑваш Республикин Конституцине, Чӑваш Республикин саккунне вӑя кӗртмелли урӑх йӗрке палӑртман пулсан, Чӑваш Республикин Конституцийӗ, Чӑваш Республикин саккунӗ вӗсене официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗреҫҫӗ."; 
20) 87 статьяра:
а) 2-мӗш пункта "Раҫҫей Федерацийӗн Конституцине," сӑмахсем хыҫҫӑн "федерацин конституци саккунӗсене," сӑмахсем хушса хурас, "тата Чӑваш Республикин ӗҫ тӑвакан ытти органӗсене килӗштерсе ӗҫлеме" сӑмахсем хушса хурас;
ӑ) ҫакӑн пек ҫырса 2.1-мӗш пункт хушса хурас:
"2.1. Чӑваш Республикин Министрсен Кабинечӗн Председателӗ Чӑваш Республикин Министрсен Кабинечӗн йышне кӗрет, ӑна Чӑваш Республикин Патшалӑх Канашӗ килӗшнӗ тӑрӑх должноҫа уйӑрса лартаҫҫӗ тата должноҫран Чӑваш Республикин Пуҫлӑхӗ хӑтарать. 
Чӑваш Республикин Пуҫлӑхӗ Чӑваш Республикин Министрсен Кабинетне ертсе пынӑ чухне Чӑваш Республикин Министрсен Кабинечӗн Председательне уйӑрса лартас ӗҫе тумаҫҫӗ.";
б) 4-мӗш пункта ҫакӑн пек ҫырса хурас:
"4. Чӑваш Республикин Министрсен Кабинечӗн Председателӗ Чӑваш Республикин Министрсен Кабинечӗн ӗҫне йӗркелет.";
21) 88 статьян 1-мӗш пунктӗнче:
а) 1-мӗш ҫум пункта ҫакӑн пек ҫырса хурас:
"1) Чӑваш Республикин социаллӑ пурнӑҫӗпе экономикине аталантарас тӗллевпе мерӑсем туса хатӗрлет тата пурнӑҫласа пырать;";
ӑ) 2-мӗш ҫум пунктра "тытса пымалла тӑвать" сӑмахсене "тытса пырас ӗҫе хутшӑнать" сӑмахсемпе улӑштарас;
б) 4-мӗш ҫум пунктра "проекчӗсене" сӑмаха "проектне" сӑмахпа улӑштарас;
в) 5-мӗш ҫум пункта ҫакӑн пек ҫырса хурас:
"5) Чӑваш Республикин республика бюджетне пурнӑҫлассине тивӗҫтерет тата ҫав бюджета пурнӑҫлани ҫинчен калакан отчета Чӑваш Республикин Пуҫлӑхӗ Чӑваш Республикин Патшалӑх Канашне тӑратма туса хатӗрлет;";
г) ҫакӑн пек ҫырса 5.1-мӗш ҫум пункт хушса хурас:
"5.1) Чӑваш Республикин Пуҫлӑхӗ е Чӑваш Республикин Министрсен Кабинечӗн Председателӗ Чӑваш Республикин Патшалӑх Канашне тӑратма Чӑваш Республикин Министрсен Кабинечӗн ӗҫӗ-хӗлӗн результачӗсем ҫинчен калакан ҫулленхи отчет, Чӑваш Республикин патшалӑх программисене пурнӑҫлани тата вӗсен тухӑҫлӑхне хак пани ҫинчен калакан ҫулталӑкри пӗрлештернӗ доклад хатӗрлет;";
д) 7-мӗш ҫум пунктра "налукӗсене кӗртесси е налуксене пӑрахӑҫласси, вӗсене тӳлесрен хӑтарасси ҫинчен, патшалӑх заемӗсем кӑларасси, Чӑваш Республикин укҫа-тенкӗ обязательствисене улӑштарасси ҫинчен калакан саккунӗсен тата тӑкаксене Чӑваш Республикин республика бюджетӗнчи укҫа-тенкӗрен саплама палӑртакан ытти саккунсен проекчӗсем" сӑмахсене "налуксене (пуҫтарусене) палӑртасси, вӑя кӗртесси е пӑрахӑҫласси, налук ставкисене (пуҫтарусен ставкисене), налуксене (пуҫтарусене) тӳлемелли йӗркене тата вӑхӑта улшӑнусем кӗртесси, налук ҫӑмӑллӑхӗсене (пуҫтару ҫӑмӑллӑхӗсене) тата (е) вӗсемпе усӑ курмалли сӑлтавсене тата йӗркене палӑртасси (пӑрахӑҫласси) ҫинчен, Чӑваш Республикин республика бюджечӗн укҫи-тенки шучӗпе тивӗҫтерме палӑртакан тӑкаксене пӑхса хӑварнӑ ытти саккунсен проекчӗсем" сӑмахсемпе улӑштарас;
е) 9-мӗш ҫум пунктра "сӗнме пултарать" сӑмахсене "сӗнет" сӑмахпа улӑштарас, "суйлавлӑ е урӑх" сӑмахсене кӑларса пӑрахас, "Раҫҫей Федерацийӗн Конституцине," сӑмахсем хыҫҫӑн "федерацин конституци саккунӗсене," сӑмахсем хушса хурас;
ӗ) 10-мӗш ҫум пунктра "ҫавӑн пекех" сӑмахсене кӑларса пӑрахас, 
", ҫавӑн пекех федерацин ӗҫ тӑвакан власть органӗсен уйрӑм полномочийӗсене Раҫҫей Федерацийӗн субъекчӗсен ӗҫ тӑвакан власть органӗсене парас ӗҫе палӑртса хунӑ Раҫҫей Федерацийӗн Президенчӗн нормативлӑ право акчӗсемпе тата Раҫҫей Федерацийӗн Правительствин нормативлӑ право акчӗсемпе палӑртса" сӑмахсем хушса хурас; 
22) 89 статьяра: 
а) 3-мӗш пунктра "федераци саккунӗсене" сӑмахсене "федерацин конституци саккунӗсене, Раҫҫей Федерацийӗ пӑхса тухмалли тата Раҫҫей Федерацийӗпе Раҫҫей Федерацийӗн субъекчӗсем пӗрле пӑхса тухмалли ыйтусемпе йышӑннӑ федераци саккунӗсене" сӑмахсемпе улӑштарас;
ӑ) ҫакӑн пек ҫырса 3.1-мӗш пункт хушса хурас: 
"3.1. Чӑваш Республикин Министрсен Кабинечӗн нормативлӑ право акчӗсем, енчен те федераци саккунӗпе тата (е) актсемпе хӑйсемпе вӑя кӗртмелли урӑх йӗрке палӑртса хуман пулсан, вӗсене официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗреҫҫӗ.";  
23) 91 статьян 5-мӗш пунктӗнче "суйланнӑ хисепӗнчен" сӑмахсене "палӑртнӑ хисепӗнчен" сӑмахсемпе улӑштарас.
2 статья
Ҫак Саккун ӑна официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗрет.

